
Nafarroako Alderdi Popularrari (PPN) atxikitako foru parlamentari Irene Royo Ortín andreak galdera egin du, idatziz erantzun dakion, honako hau jakiteko: “Departamentuak zergatik kendu zuen guardiako mediku bat urriaren 18ko arratsaldean eta gauean Cintuénigon?” (11-24/PES-00441). Hona Nafarroako Gobernuko Osasuneko kontseilariak horretaz ematen dion informazioa: 
Urriaren 18an, ostiralean, Cintruénigon arratsalde eta gau horretan guardia egin behar zuen medikuak bat-bateko osasun arazoa izan zuen goizean, eta baja medikoa behar izan zuen. Nahiz eta taldeko eta beste osasun etxe batzuetako medikuen artean ordezko bat bilatzen saiatu egun horretako guardia egin zezan, ezin izan zen medikurik aurkitu absentzia hori betetzeko gai zenik aurreabisu txiki horrekin. 
Hori horrela, erabaki zen arreta jarraituko puntua mantenduko zela erizaintzako bi profesionalekin, eskariari aurre egiteko. Egoera jakinarazi zitzaien 112ri, eskualde oinarrizko mugakideetako guardiako taldeei eta Tuterako Reina Sofía Ospitaleko Larrialdiei. 
Erizaintzako langileek arreta eman zieten bertaratutako bi pazienteri, ez zen baliabiderik mobilizatu behar izan beste puntu batzuetatik, eta ez zen etxeko abisurik egon artatzeko. 
Ustekabeko egoerak, hala nola urriaren 18an izandakoa, aurreikusi ezin diren zirkunstantziak dira, hain zuzen, eta, hortaz, ezin dugu jakin errepikatuko direnik. 
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

